
Raffaele Viviani







Pepesce — Non vi preoccupate. C’è sempre qualche amico che si compromette per
voi. (Mostra di nuovo la pistola. Ai suonatori) Sunate! E so’ ddoie[1]!


Carmeniello — Aspettate! E so’ ttre!


Graziella (con altro tono) — Chille fanno vede’ ca cantano ’nnanze ’a cantina.


Nannina — Comme si stesseno pustiggianno[2].


Carmeniello — Ma nun è permesso ’e canta’ccà ’mmiezo.


Pepesce — Ce ’o dongo io, ’o permesso! (Smaniando) Sunate, v’aggio ditto! (A Carmeniello) Io tengo ’o certificato d’infermità mentale: spostamento al cervello e frattura alla ragione. Io quanno chiacchiareo[3] vaco[4] duie solde, mo m’avissev’a 
fa’ fa’ ’o pazzo? (Ai suonatori) Sunate! (Ha inizio l’introduzione).


Carmeniello (spazientito) — Sia fatta ’a vuluntà d’’a Madonna! E si mme levano ’a licenza?



Musica



Il primo suonatore (ironico, mostrando Pepesce) — V’a da’ isso[5].


Carmeniello (al guappo) — Ma chi site vuie?


Pepesce (spavaldo) — Pepesce!


Carmeniello (ironico) — Eh! Vittorio Emanuele terzo!


Nannina (canta, Graziella le suggerisce, mentre gli altri han gli occhi fissi sulla sentinella)




Ferdina’, fa’ azzitta’[6] ’o cammarone[7]

e rifliette[8] ’a canzone.

Graziella sta ccà

pe’ te di’ ca t’ha miso ’avvucato[9]

e ca ’o muorto ha parlato

’o mumento ’e spira’[10].

Ma però nun ha ditto chi è stato. 

Se sei ’nterrogato

te saie regula’[11]…

Certo, ’a causa ’e vintotto se fa…

Sta’ sicuro, sacc’io[12] addo’ aggi’a i’[13]…









	↑ E so’ ddoie!: e sono due, nel senso che è la seconda volta che dà l’ordine!

	↑ si stesseno pustiggiando: se suonassero secondo l’uso dei posteggiatori.

	↑ chiacchiareo: chiacchiero, parlo. 

	↑ vaco: valgo.

	↑ V’ ’a da ’isso: ve la dà lui.

	↑ azzitta’: zittire.

	↑ cammarone: camerone; la camerata dove sono gli altri detenuti.

	↑ rifliette: rifletti, ascolta attentamente.

	↑ t’ha miso ’avvucato: ha dato incarico ad un avvocato per la tua difesa.

	↑ spira’: spirare, morire.

	↑ regula’: regolare

	↑ saccio: so, io.

	↑ addo’ aggi’a i’: dove devo andare.

